
Il-Qorti 

 

Rat ic-citazzjoni fejn l-attur ippremetta:- 

 

Illi l-attur huwa kreditur tal-konvenut fis-somma ta' elfejn, erbgha mija, u hamsa u 

sebghin lira (Lm2,475) bilanc ta' prezz ta' servigi lilu resi konsistenti f'maggaginagg, 

irmonk, varar u gbid mill-bahar tal-lanca ta' l-ghamla 'Chris Craft' tal-konvenut, kif ukoll 

ta' xoghol fl-istess lanca u fornitura ta' materjali ghall-istess, u dana kollu kif jirrizulta 

mill-kont hawn anness u markat Dok. AC 1; 

 

Ukoll illi l-konvenut, interpellat diversi drabi sabiex ihallas u jnehhi l-lanca mill-yard ta' 

l-attur baqa' inadempjenti; 

 

U ukoll illi jezistu l-elementi kollha rikjesti mil-ligi a tenur tal-Kapitolu 12 tal-Ligijiet ta' 

Malta, peress illi d-dejn huwa cert, likwidu u dovut u li fil-fehma ta' l-attur il-konvenut  

m'ghandu l-ebda eccezzjonijiet oppozitorji x'jaghti ghat-talba ta' l-istess attur; 

 

Ghalhekk l-attur talab li l-konvenut jghid ghaliex m'ghandhiex din il-Qorti, dispensat is-

smiegh tal-kawza skond id-disposizzjonijiet ta' l-Artikolu 167 et seq. tal-Kodici ta' 

Organizzazzjoni u Procedura Civili (Kap 12) tal-Ligijiet ta' Malta u in vista ta' l-affidavit 

ta' l-attur, hawn anness u markat Dok. AC2: 

 

1. tikkundanna lill-konvenut ihallas lill-attur is-somma ta' elfejn erbgha mija u hamsa u 

sebghin lira (Lm2,475) bhala bilanc ta' prezz ta' servigi, xoghol u materjali lilu provduti 

kif intqal, u  



2. tikkundanna lill-konvenut ihallas lill-attur l-imghax skond il-ligi mid-data li l-

pagamenti kienu dovuti u dana skond l-ittra ufficjali tat-13 ta Ottubru 1998 debitament 

notifikata lill-istess konvenut; 

 

Bl-ispejjez komprizi dawk ta' l-ittri interpellatorji tas-7 ta' Ottubru 1998 u tal-21 ta' 

Ottubru 1998, ta' l-ittra ufficjali tat-13 ta' Ottubru 1998 u tal-konsult, kontra l-konvenut, 

minn issa nugnt ghas-subizzjoni tieghu; 

 

Rat id-dikjarazzjoni ta' l-attur debitament konfermata bil-gurament u l-lista tax-xhieda 

tieghu; 

 

Rat in-nota tal-eccezzjonijiet tal-konvenut fejn gie eccepit :  

 

1. Illi preliminarjament it-talba attrici hija preskritta a tenur ta' l-artikolu 2146 (d) u 2156 

(f) tal-Kap. 16 tal-Ligijiet ta' Malta; 

 

2. Illi subordinatament u minghajr pregudizzju ghas-suespost, l-ammont reklamat mill-

attur huwa eccessiv stante illi l-attur ma pprestax s-servizzi tieghu lill-konvenut tul il-

perjodu kollu msemmi; 

 

3. Illi, minghajr pregudizzju ghall-ewwel zewg eccezzjonijiet, ir-rati li bihom giet 

ikkalkolata s-somma pretiza mhumiex dawk miftiehma bejn il-partijiet, kif ser jigi 

ppruvat waqt it-trattazzjoni tal-kawza; 

 

4. Illi inoltre l-ammont mitlub mill-attur mhux dovut stante li hemm lok li ssir tpacija, 

sew ghaliex il-konvenut ippresta s-servizzi tieghu lill-attur, ghal liema xoghol huwa baqa' 

ma thallasx, kif ukoll ghaliex gie nieqes certu materjal, apparat u spare parts minn fuq id-

dghajsa in kwestjoni meta din kienet fil-kura u kustodja ta' l-attur; 

 

5. Illi ghalhekk it-talbiet attrici huma nfondati fil-fatt u fid-dritt u ghandhom jigu respinti 

bl-ispejjez; 

 

Rat id-dikjarazzjoni tal-konvenut debitament konfermata bil-gurament u l-lista tax-xhieda 

tieghu; 

 

Rat l-atti l-ohra kollha tal-kawza u d-dokumenti esibiti; 

 

Semghet il-partijiet; 

 

Rat il-verbal tas-seduta tat-12 ta' Dicembru 2000; 

 

Rat id-digriet taghha tad-19 ta' Gunju 2001; 



Ikkonsidrat: 

 

L-attur qed jippretendi li huwa kreditur tal-konvenut fis-somma ta' elfejn, erba mija, u 

hamsa u sebghin liri maltin (Lm2,475) bilanc ta' somma akbar prezz ta' certi servigi resi 

mill-attur ghall-beneficcju tal-konvenut. Skond l-attur dawn is-servigi jikkonsistu 

f'maggaginagg, irmonk, varar u gbid mill-bahar tal-lanca ta' l-ghamla 'Chris Craft' 

proprjeta tal-konvenut, u jinkludu ukoll il-prezz ta' xoghol fuq l-istess lanca u fornitura ta' 

materjali. L-attur qed jitlob il-kanonizzazzjoni ta' l-imsemmi kreditu;  

 

Da parti tieghu l-konvenut qed jeccepixxi illi t-talba attrici hi preskritta a tenur ta' l-

artikolu 2146(d) u 2156(f) tal-Kapitolu 16 tal-Ligijiet ta' Malta. Subordinatament il-

konvenut qed jissottometti illi l-ammont mitlub hu eccessiv stante illi s-servizzi ma gewx 

prestati mill-attur tul il-perjodu kollu reklamat mill-istess attur. Inoltre l-konvenut qed 

jippretendi li r-rati li bihom ikkalkola l-attur mhumiex dawk miftiehma u hemm lok li ssir 

tpacija, sew ghaliex il-konvenut ippresta s-servizzi tieghu lill-attur, kif ukoll ghaliex il-

konvenut sab li certu materjal, apparat u spare parts naqqsu minn fuq id-dghajsa meta din 

kienet fil-kustodja ta' l-attur; 

 

Fl-ewwel lok trid tigi esaminata u deciza l-eccezzjoni dwar il-preskrizzjoni. Jidher li fil-

pendenza ta' dawn il-proceduri l-konvenut abbanduna din l-eccezzjoni tal-preskrizzjoni. 

In effett huwa naqas li jghamel provi specifikament dwar din l-eccezzjoni. Il-konvenut, 

dejjem ghar-rigward ta' din l-eccezzjoni preliminari jghamel referenza ghall-artikolu 

2146(d) tal-Kodici Civili, liema artikolu ma jesistix. Inoltre l-konvenut jghamel referenza 

ghall-provedimenti tal-2156(f) dejjem tal-Kodici Civili. Dan hu artikolu, li jista jigi 

definit bhala ta' natura generali, li jipprovdi li l-azzjonijiet ghall-hlas ta' kull kreditu iehor 

li gej minn operazzjoni kummercjali jew minn hwejjeg ohra jaqa bil-preskrizzjoni ta' 

hames (5) snin u dana meta l-istess kreditu ma jirrizultax li jaqa bi preskrizzjoni iqsar. Kif 

gia gie rilevat il-konvenut naqas li jipproduci provi u naqas li jghamel sottomissjonijiet 

dwar din l-eccezzjoni. In vista ta' dan ma jistax jinghad li jirrizulta li dawn l-imsemmija 

provedimenti huma applikabbli ghal dan il-kaz. Ghalhekk l-eccezzjoni tal-preskrizzjoni 

kif sollevata mill-konvenut ghandha tigi michuda. Ghal kull buon fini ghandu jinghad 

ukoll li jidher li l-konvenut diversi drabi ammetta li kellu jghati l-ammonti in kwestjoni;  

 

Is-sottomissjonijiet l-ohra kollha tal-konvenut ma jirrizultawx sufficjentement pruvati. 

Jidher li l-kont tal-attur hu bbazat fuq ir-rati kurrenti li ukoll tbiddlu maz-zminijiet u li 

jidher li l-konvenut kien jaf bihom. Jidher inoltre li d-dghajsa tal-konvenut inzammet  fil-

"yard" tal-attur ghall periodi twal u ma jirrizultax sufficjentement li l-periodi indikati 

mill-attur huma zbaljati. Il-konvenut jippretendi li ghandha ssir tpacija in vista tal-fatt li 

huwa ghamel xi xoghol a favur tal-attur. Dan bl-ebda mod ma gie ppruvat, kif ukoll ma 

giex ipprovat li xi materjal, apparat u spare parts naqqsu minn fuq id-dghajsa meta din 

kienet fil-kustodja ta' l-attur; 



Minn naha l-ohra t-talbiet attrici jirrizultaw sufficjentement pruvati u ghalhekk ghandhom 

jigu akkolti. Di fatti jirrizulta li l-attur igestixxi "Boat Yard" u rrenda servigi lill-konvenut 

billi zamm ghandu fl-imsemmi "yard" lanca "Chris Craft", bl-isem "Summertime 2" 

proprjeta tal-istess konvenut. Jirrizulta li l-attur rrenda varji servizzi ohra bhal ma huma l-

irmonk, varar u gbid mill-bahar tal-bicca tal-bahar in kwestjoni. Jirrizulta li saru 

xogholijiet ohra u li xi fornit xi materjal;  

 

Ghal dawn il-motivi kollha: 

 

Tiddeciedi billi fl-ewwel lok tichad l-eccezzjonijiet kollha tal-konvenut u billi fit-tieni lok 

tilqa t-talbiet attrici u b'hekk tikkundanna l-konvenut ihallas lill-attur is-somma ta' elfejn 

erbgha mija u hamsa u sebghin lira (Lm2,475) bilanc ta' somma akbar prezz ta' servigi, 

xoghol u materjali lilu provduti u dana bl-imghax skond il-ligi mid-data tal-presentata ta' 

dawn il-proceduri u cioe' mid-29 ta' April 1999 sad-data tal-effettiv pagament;  

 

Spejjez kollha kontra l-konvenut.  


